
1.  2012 ԹՎԱԿԱՆԻ ԲՅՈՒՋԵՏԱՅԻՆ  ԵԿԱՄՈՒՏՆԵՐԻ ԸՆԴՀԱՆՈՒՐ  ԵՌԱՄՍՅԱԿԱՅԻՆ ՀԱՄԱՄԱՍՆՈՒԹՅՈՒՆՆԵՐ 
ՀՀ 2012 թվականի պետական բյուջեի տարեկան 911.6 մլրդ դրամ եկամուտները բաշխվել են ըստ եռամսյակների հետևյալ համամասնություններով.

- առաջին եռամսյակ՝  20.0% կամ 182.3 մլրդ դրամ,

- երկրորդ եռամսյակ՝ 24.5% կամ 223.2 մլրդ դրամ,

- երրորդ եռամսյակ՝   26.4% կամ 240.7 մլրդ դրամ,

- չորրորդ եռամսյակ՝  29.1% կամ 265.4 մլրդ դրամ:

Ըստ եկամուտների ձևավորման աղբյուրների դասակարգման առանձին խմբերի եռամսյակային համամասնությունների ծրագրման պատկերը հետևյալն է.

1. «Հայաստանի Հանրապետության 2012 թվականի պետական բյուջեի մասին» ՀՀ օրենքի նախագծով հարկային եկամուտների և պետական տուրքերի գծով նախատեսված 732.3 մլրդ դրամ տարեկան գումարի եռամսյակային բաշխումը կատարվել է առանձին հետևյալ 6 խումբ եկամուտների համար`

-
Այլ հարկեր (առանց ստորև նշված հինգ խումբ հարկերի)` 704.3 մլրդ դրամ (այսուհետև` այլ հարկեր),
-
Հանրային ծառայությունների կարգավորման պարտադիր վճարներ` 418.0 մլն դրամ,

- Ռադիոհաճախականության օգտագործման թույլտվության տրամադրման վճարներ` 100.0 մլն դրամ,

-
Ռոյալթիներ` 4,600.0 մլն դրամ,

-
Կոնցեսիոն վճարներ` 197.5 մլն դրամ,

-
ԱԱՀ-ի գերավճարների վերադարձի գծով մուտքեր` 22.7 մլրդ դրամ:

Այլ հարկերի գծով մուտքերի եռամսյակային համամասնությունները հաշվարկվել են պահպանողական մոտեցմամբ:


Հանրային ծառայությունների կարգավորման պարտադիր վճարների եռամսյակային համամասնությունները սահմանվել են, հիմք ընդունելով «Հանրային ծառայությունների կար​գա​վորման պարտադիր վճարների» մասին ՀՀ օրենքի 11-րդ հոդվածով նախատեսված վերո​հիշյալ վճարների վճարման կարգը և ժամկետները, այն է` վճարվում են եռամսյակային, տարեկան դրույքաչափերի 1/4-ի չափով:


Ռոյալթիների, կոնցեսիոն և ռադիոհաճախականության օգտագործման թույլտվության տրամադրման վճարների և՜ տարեկան գումարները, և՜ եռամսյակային համամասնությունները սահմանվել են ըստ ՀՀ էներգետիկայի և բնական պաշարների նախարարության և ՀՀ հանրային ծառայությունները կարգավորող հանձնաժողովի հայտերի:


ԱԱՀ-ի գերավճարների վերադարձի գծով մուտքերի եռամսյակային համամասնություն​նե​րը հաշվարկվել են 2006-2011թթ փաստացի/սպասողական եռամսյակային համամաս​նու​թյուն​ների հիման վրա:


Վերը նշված մոտեցմամբ կատարված հաշվարկների արդյունքում հարկային եկա​մուտ​ների և պետական տուրքերի 2012թ տարեկան գումարի եռամսյակային համա​մաս​նութ​յուն​ները բերված են ստորև բերված Աղյուսակ 1-ում:

Աղյուսակ 1. Հարկային եկամուտների և պետական տուրքի գծով 2012թ բյուջետային մուտքերի եռամսյակային բաշխումը  (մլրդ դրամ)
	Գանձող մարմինը
	2012         տարեկան
	1-ին եռամսյակ
	2-րդ եռամսյակ
	3-րդ եռամսյակ
	4-րդ եռամսյակ

	1. Հարկային եկամուտներ  և պետական տուրք,  

այդ թվում`
	732.3
	144.8
	178.8
	197.7
	211.1

	Տոկոսով տարեկանի նկատմամբ
	100.0%
	19.8%
	24.4%
	27.0%
	28.8%

	1.1 Հարկային եկամուտներ  և պետական տուրք (առանց ստորև բերված եկամտատեսակների)
	704.3
	138.8
	172.6
	190.5
	202.3

	Տոկոսով տարեկանի նկատմամբ
	100.0%
	19.7%
	24.5%
	27.0%
	28.8%

	1.2 Հանրային ծառայությունների կարգավորման պարտադիր վճարներ
	0.4
	0.1
	0.1
	0.1
	0.1

	1.3 Ռոյալթի
	4.6
	1.1
	1.1
	1.3
	1.1

	1.4 Կոնցեսիոն վճար
	0.198
	0.066
	0.044
	0.044
	0.044

	1.5 Ռադիոհաճախականության օգտագործման թույլտվության տրամադրման վճար 
	0.100
	0.025
	0.025
	0.025
	0.025

	1.6 ԱԱՀ-ի վերադարձի գծով եկամուտներ
	22.7
	4.6
	4.9
	5.7
	7.5


2. Պարտադիր սոցիալական ապահովության վճարների 2012 թվականի եռամսյակային համա​մասնությունները հաշվարկվել են առանձին` ապահովադիրների կողմից պարտադիր սոցիա​լական ապահովության վճարների հաշվին տեղում կատարվող ծախսերի (ՀՀ պետական բյուջեի ծախսային հոդված) և գանձապետական համակարգով անմիջապես ապահովադիր​ների կողմից վճարվող գումարների մասով: Առաջին դեպքում հիմք է ընդունվել համապատաս​խան ծախսային հոդվածով նախատեսված գումարի եռամսյակային բաշխումը, իսկ երկրորդ դեպքում` 2006-2011թթ եռամսյակային փաստացի/սպասողական համա​մաս​նութ​յունների միջի​նաց​ված ցուցանիշները:

Աղյուսակ 2. Պարտադիր սոցիալական ապահովության վճարների գծով 2012թ մուտքերի եռամսյակային բաշխումը

	Ցուցանիշը
	2012         տարեկան
	1-ին եռամսյակ
	2-րդ եռամսյակ
	3-րդ եռամսյակ
	4-րդ եռամսյակ

	1. Պարտադիր սոցիալական ապահովագրության վճարների (առանց տեղի ծախսի) 2012թ եռամսյակային բաշխումը  

	 2006-2011թթ միջինացված եռամսյակային  համա​մաս​նութ​յուններ
	100.0%
	22.2%
	25.3%
	26.0%
	26.5%

	Ընդամենը (մլրդ դրամ)
	136.4
	30.3
	34.5
	35.4
	36.1

	2. Ապահովադիրների կողմից պարտադիր սոցիալական ապահովության վճարների հաշվին տեղում կատարվող ծախսերի 2012թ եռամսյակային բաշխումը

	Եռամսյակային  համա​մաս​նութ​յուններ
	100.0%
	30.0%
	25.0%
	25.0%
	20.0%

	Ընդամենը (մլրդ դրամ)
	5.7
	1.7
	1.4
	1.4
	1.1

	3. Պարտադիր սոցիալական ապահովագրության վճարների 2012թ եռամսյակային բաշխումը

	Եռամսյակային  համա​մաս​նութ​յուններ
	100.0%
	22.5%
	25.3%
	25.9%
	26.2%

	Ընդամենը (մլրդ դրամ)
	142.1
	32.0
	35.9
	36.8
	37.3


3. Պաշտոնական դրամաշնորհների գծով 2012 թվականի եռամսյակային մուտքերը ծրագրվել են`

-
կապակցված պաշտոնական դրամաշնորհների դեպքում` 4-րդ եռամսյակում, քանի որ դրա​մաշնորհային պայմանագրերում կատարվել են փոփոխություններ և դրանց վերջնական տարբե​րակի համաձայն պաշտոնական դրամաշնորհների ստացման եռամսյակային համա​մաս​նությունների վերա​բեր​յալ տեղեկություններ ՀՀ էկոնոմիկայի նախարարությունից դեռ չեն ստացվել.

-
Չկապակցված դրամաշնորհների դեպքում ` ըստ եռամսյակների համամասնությունների մասին առկա նախնական տե​ղե​կու​թյունների.

4. Այլ եկամուտների գծով նախատեսված 21.0 մլրդ դրամ տարեկան գումարի բաշխման հիմքում դրվել են կամ 2006-2011թթ փաստացի/սպասողական եռամսյակային համա​մաս​նութ​յուն​ները, կամ գանձող մարմինների կողմից եռամսյակային համամասնությունների վերա​բեր​յալ ներկայացված (ՀՀ 2012 թվականի պետական բյուջեի նախագծի կազմման փուլում) տեղե​կությունները: Վերջին մոտեցումը հիմնականում կիրառվել է պայմանագրերով կարգավորվող հարաբերություններից ստացվող եկա​մուտների 2012 թվականի եռամսյակային համամաս​նութ​յուն​ների հաշվարկման դեպքում:

5. Ոչ ֆինանսական ակտիվների գործառնություններից 1,771.5 մլն դրամ մուտքերի եռամսյակային համամասնությունները ծրագրվել են համապատասխանաբար ՀՀ կառա​վա​րությանն առընթեր պե​տա​կան գույքի կառավարման վարչության, Երևանի քաղաքա​պե​տա​րանի հայտերին համապա​տաս​խան:

2. ԴԵՖԻՑԻՏԻ  ՖԻՆԱՆՍԱՎՈՐՄԱՆ  ԱՂԲՅՈՒՐՆԵՐԻ   ԵՌԱՄՍՅԱԿԱՅԻՆ ՀԱՄԱՄԱՍՆՈՒԹՅՈՒՆՆԵՐ 
Դեֆիցիտի ֆինանսավորման աղբյուրների 2012թ. տարեկան զուտ գումարի եռամսյակային բաշ​խումը հետևյալն է՝

- առաջին եռամսյակ՝ 32.2 %, կամ 42.7 մլրդ դրամ
- երկրորդ եռամսյակ՝  31.8%, կամ 42.2 մլրդ դրամ 

- երրորդ եռամսյակ՝   23.2 %, կամ 30.7 մլրդ դրամ
- չորրորդ եռամսյակ՝ 12.8% կամ   16.9 մլրդ դրամ 

Արտաքին պետական պարտքի մարման գծով հատկացումների եռամսյակային բաշխման հիմքում դրվել են առկա կնքված պայմանագրերի պահանջները: Դեֆիցիտի ֆինան​սավորման ներքին աղբյուրների կազմում 2012թ. երկրորդ և երրորդ եռամսյակներում նախատեսված է նաև ժամանա​կա​վորապես ազատ միջոցների ներգրավում (շուրջ  41.4 մլրդ դրամ), որոնք կվերականգնվեն չորրորդ եռամսյակում: 

ԼՂՀ-ին տրամադրվելիք բյուջետային վարկի տարեկան գումարի հատկացման 2012թ. եռամսյա​կային համամասնությունները հաշվարկվել են 2011 թվականի եռամս​յակային համամաս​նություններին համապատասխան, մասնավորապես` առաջին եռամսյակ 27.5%, երկրորդ եռամսյակ՝ 27.1%, երրորդ եռամսյակ՝ 25.4% և չորրորդ եռամսյակ՝  20.0%:
3. ԾԱԽՍԵՐԻ  ԵՌԱՄՍՅԱԿԱՅԻՆ ՀԱՄԱՄԱՍՆՈՒԹՅՈՒՆՆԵՐ 
3.1. Բյուջետային ընթացիկ ծախսեր
ՀՀ 2012 թվականի պետական բյուջեի ծախսերի կատարման եռամսյակային համամաս​նու​թյունների կազմման ընթացքում հաշվի են առնվել համապատասխան ծախսա​տեսակների  առանձնա​հատկությունները և բյուջետային մուտքերի կանխատեսվող եռամսյա​կային ծավալները, ինչպես նաև 2012 թվականի առանձին ծրագրերի կատարման ժամկետների վերաբերյալ ՀՀ նախարարություններից և գերատեսչություններից ստացված առաջար​կությունները:

ա) Ընթացիկ ծախսերի կատարման եռամսյակային համամասնությունները հետևյալն են.
ա1) Հիմք ընդունելով ՀՀ վարչապետի 2001 թվականի հունվարի 31-ի «Պետական կառավարման մարմիններում աշխատավարձի վճարման ժամկետների մասին» N 72 որոշումը՝ բյուջետային ծախսերի տնտեսագիտական դասակարգման «Դրամով վճարվող աշխատավարձեր և հավելավ​ճար​ներ» և «Փաս​​​տացի սոցիալական ապահովության վճարներ (գործատուի կողմից)» հոդվածներով 2012 թվա​կանի պետական բյուջեով նախատեսված հատկացումների եռամսյակային բաշխումն իրակա​նացվել է հետևյալ ձևով.

       - առաջին եռամսյակ՝ տարեկան հատկացումների միջին ամսականի 2 ամսվա (16.7%) չափով, երկրորդ և երրորդ եռամսյակներ՝ յուրաքանչյուրը 3 ամսվա (25.0%) չափով և չորրորդ եռամսյակ՝ 4 ամսվա (33.3%) չափով,

· տարեկան արդյունքներով քաղաքացիական ծառայողների պարգևատրումը նախատեսվում է հատ​կացնել` գործադիր իշխանության մարմիններում աշխատող քաղաքացիական ծառայողներին առաջին և երրորդ եռամսյակներում հավասարաչափ` այդ նպատակի համար նախատեսված ծախսերի 50 %-ի չափով` հիմք ընդունելով «Հայաստանի Հանրապետության քաղաքա​ցիական ծառայության վար​ձատ​րու​թյան մասին» ՀՀ օրենքի 13-րդ հոդվածի 3.1-րդ մասը, իսկ մյուս մարմիններում աշխատող քաղա​քացիական, դատական և պետական ծառայողներին`  առաջին եռամս​յակում,

· ՀՀ կառավարությանն առընթեր ոստիկանության, ազգային անվտանգության ծառայության և պետական պահպանության ծառայության գծով բյուջետային ծախ​սերի տնտեսագիտական դասա​կարգման «Դրամով վճարվող աշխատավարձեր և հավելավ​ճարներ» հոդվածով ՀՀ 2012 թվականի պետական բյուջեով նախատեսված հատկացումներն ըստ եռամսյակների բաշխվել են հավասարաչափ,
  ա2) Ձեռնարկությունների վնասների ծածկման համար սուբսիդիաների ընդհանուր տարե​կան գումարի հատկացման 2011թ. եռամսյակային համամասնությունները կազմում են՝ առաջին եռամս​յակ՝ 26.1 % , երկրորդ եռամսյակ՝ 29.7 %, երրորդ եռամսյակ՝ 20.2 % և չորրորդ եռամսյակ՝ 24.1 %: Մասնավորապես.
-
«Հայջրմուղկոյուղի» ՓԲԸ-ի սուբսիդիան` առաջին եռամսյակ 18.8 %, երկրորդ եռամսյակ 31.1 %, երրորդ եռամսյակ 18.9 %, և չորրորդ եռամսյակ 31.2 %:
-
Երևանի էլեկտրատրանսպորտի սուբսիդիան` առաջին եռամսյակ 24.3 %, երկրորդ եռամսյակ 25.0 %, երրորդ եռամսյակ 25.0 %, և չորրորդ եռամսյակ 25.7 %:
-
Երևանի մետրոպոլիտենի սուբսիդավորման գումարը` առաջին եռամսյակ 23.9 %, երկրորդ եռամսյակ` 25.6 %, երրորդ եռամսյակ՝ 23.7 %, և չորրորդ եռամսյակ`  26.8 %: 
- «Նոր Ակունք» ՓԲԸ-ի սուբսիդավորումը բաշխվել է` երրորդ և չորրորդ եռամսյակում հա​վա​սարաչափ` 50.0%, 
- Ոռոգման ջրի մատակարարման ծառայություններ մատուցող և ջրառ իրականացնող ընկե​րու​թյուն​ների սուբսիդավորման գումարը`  առաջին և  երկրորդ եռամսյակներում 30.0%, իսկ երրորդ և չորրորդ եռամսյակներում` 20.0%:

- Հարավկովկասյան երկաթուղու սուբսիդավորման գումարը ամբողջությամբ նախատեսվել է երկրորդ եռամսյակում,
- «Սեյսմիկ պաշտպանության ազգային ծառայություն» ՊՈԱԿ-ի սուբսիդիան առաջին եռամսյակ 20%, երկրորդ  եռամսյա​կ 25%, երրորդ  եռամսյակ  30% և չորրորդ եռամսյակ 25%:
- «Ռադիոակտիվ թափոնների վնասազերծման ծառայություններ» ծրագրի գծով  տրվող  սուբսի​դիան ըստ եռամսյակների բախշվել է հավասարաչափ` 25%:
ա3) պետական պարտքի սպասարկման տոկոսավճարների գումարների եռամսյակային բաշխումը կատարվել ` ելնելով փոխառու միջոցների օգտագործման և մարման կանխատեսվող եռամսյակային համա​մաս​նություններից՝ առաջին եռամսյակ՝ 19.1%, երկրորդ եռամսյակ՝ 28.4%, երրորդ եռամսյակ՝ 21.5 % և չորրորդ եռամսյակ՝  31.0 %.

ա4) Ընթացիկ դրամաշնորհների ընդհանուր տարեկան գումարի հատկացման 2012թ. եռամս​յակային համա​մասնություններն ըստ ուղղությունների հետևյալն են՝ 
- ՀՀ պաշտպանության ժամանակ հաշման​դամ դարձած զինծառայողներին և զոհված զին​ծա​ռա​յողների ընտանիքներին տրվող միանվագ սոցիա​լական ապահովագրության վճարների տրա​մադրման ծախսերն ըստ եռամսյակների, բաշխվել են հավասարաչափ, 
- վետերանների պատվովճարների, Հայրենական Մեծ պատե​րազմի վետերաններին, Հայրենա​կան Մեծ պատե​րազմի  և այլ պետություններում մարտական գործողությունների ընթացքում զոհված զինծառայողների ընտանիքներին տրվող և 25.11.1998 թ. ՀՕ-258 օրենքի 34.1 հոդվածով սահմանված դրամական օգնության տրա​​մադրման ծախսերն ըստ եռամսյակների բաշխվել են. առաջին եռամսյակ՝ 30.0 %, երկրորդ եռամսյակ՝  25.0%, երրորդ եռամսյակ՝   25.0%,  չորրորդ եռամսյակ՝ 20.0%,
-  կենսաթոշակների և պետական նպաստների գծով նախատեսված ծախսերն ըստ եռամսյակների բաշխվել է հավասարաչափ` 25.0 %,
- ժամանակավոր անաշխատունակության ու հղիության և ծննդաբերության նպաստների գծով ծախսերն ըստ եռամսյակների բաշխվել են համապատասխանաբար` առաջին եռամսյակ՝ 30.0-ական %, երկրորդ եռամսյակ՝  25.0-ական %, երրորդ եռամսյակ՝  25.0-ական %,  չորրորդ եռամսյակ՝ 20.0- ական %,
- կրթաթոշակի գծով հատկացումների եռամսյակային բաշխումն իրականացվել է հետևյալ ձևով. առաջին եռամսյակում՝ տարեկան հատկացումների միջին ամսականի  2 ամսվա չափով, երկրորդ և երրորդ եռամսյակներում՝ յուրաքանչյուրը 3 ամսվա չափով և չորրորդ եռամսյակում՝ 4 ամսվա չափով, բացառությամբ ՀՀ կառավարությանն առընթեր ՀՀ ոստիկանության ուսումնական հաստատու​թյուն​ների (որոնց գծով նշված ծախսերի բաշխումն իրականացվել է հավասարաչափ, հաշվի առնելով վեր​ջինիս կողմից ներկայացրած վճարման ժամանակացույցը), ինչպես նաև ՀՀ կրթության և գիտության նախա​րա​րության ենթակայու​թյան բուհերի, որոնց գծով հատկացումներն ըստ եռամսյակների բաշխվել են` առաջին եռամսյակ` 16.67 %, երկրորդ եռամսյակ` 45.5 %, երրորդ եռամսյակ՝ 9.1 % և չորրորդ եռամսյակ՝ 28.7%:
- պետական հիմնարկների և կազմակերպությունների աշխատողների սոցիալական փաթեթով ապահովման նպատակով տրամադրվող հատկացումներն ըստ եռամսյակների բաշխվել են   եռամսյակ` 18.1 %, երկրորդ եռամսյակ` 25.0 %, երրորդ եռամսյակ՝ 30.0 % և չորրորդ եռամսյակ՝ 26.9%:
    - Ֆինանսական համահարթեցման սկզբունքով համայնքներին տրամադրվող դոտացիայի  բաշխումն ըստ եռամսյակների իրականացվել է  հավասարաչափ` յուրաքանչյուր եռամսյակում 25%:
     ա5) Պետական կառավարման ապարատի պահպանման ծախսերում ապրանքների և ծառայու​թյուն​ների ձեռքբերման ծախսերի ընդհանուր տարեկան գումարի հատկացման եռամսյակային համամաս​նությունները հաշվարկվել են հետևյալ կերպ.


Էներգետիկ ծառայությունների ծախսերը (ներառում է էլեկտրաէներգիայի և ջեռուցման ծախ​սերը) ըստ եռամսյակների բաշխվել են. էլեկտրաէներգիայի ծախսեր` առաջին եռամսյակում` 30.0 %, երկրորդ և երրորդ եռամսյակներում՝ յուրաքանչյուրը  20.0 % և չորրորդ եռամսյակում՝ 30.0 %, ջեռուց​ման ծախսեր`առաջին եռամսյակում` 50.0 % և չորրորդ եռամսյակում՝ 50.0 %: 

 
Պայմանագրային ծառայությունների ձեռք բերման ծախսերը (ներառում է վարչական, համա​կարգ​չային, տեղեկատվական, կառավարչական, կենցաղային և հանրային սննդի ծառայությունները, ինչպես նաև ընդհանուր բնույթի այլ ծառայությունները), կոմունալ ծառայությունների, շենքերի և կառույցների,  մեքենաների և սարքավորումների ընթացիկ նորոգման և պահպանման ծախսերը ըստ եռամսյակների բաշխվել են` առաջին եռամսյակում` 20.0 %, երկրորդ եռամսյակում` 25.0 %, երրորդ եռամսյակում` 30.0 % և չորրորդ եռամսյակում՝ 25.0 %: 


Ծառայողական ավտոմեքենաների ապահովագրության հետ կապված ծախսերը նախատեսվել են առաջին եռամսյակում, իսկ տեխնիկական զննման և բնապահպանական վճարների գումարները նախատեսվել են երկրորդ եռամսյակում:

    Գույքի և սարքավորումների վարձակալության ծախսերի բաշխումն ըստ եռամսյակների իրականացվել է  հավասարաչափ` յուրաքանչյուր եռամսյակում 25.0%:

Նյութերի ձեռք բերման ծախսերը  (ներառում են գրասենյակային պիտույքների, գյուղատնտեսա​կան ապրանքների, տրանսպորտային նյութերի, առողջապահական և լաբորատոր նյութերի, կենցա​ղային և հանրային սննդի նյութերի և  հատուկ նպատակային այլ նյութերի ձեռք բերման, ինչպես նաև ՀՀ օրենսդրությանը համապատասխան` ՀՀ զինվորական դատախազության դատախազների և դատա​կան կարգադրիչների համազգեստի ձեռքբերման ծախսերը), այլ նպաստներ բյուջեից հոդվածով նախատեսված ծախսերը (ներառում են ՀՀ Ազգային Ժողովի պատգամավորների պատգամավորական գործունեության հետ կապված ծախսերը, «Փաստաբանության մասին» ՀՀ օրենքի  պահանջներին համապատասխան հանրային պաշտպանի գրասենյակի պահպանման ծախսերը, «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի պահանջներին համապատասխան ՀՀ դատարանների դատական կարգադրիչների պարենային բավարարման հա​մար անհրաժեշտ գումարը, ծառայողական պարտականությունները կատարելիս հարկադիր կատա​րո​ղի կողմից հասարակական տրանսպորտից օգտվելու և անձնական օգտագործման ավտոմե​քենան ծա​ռա​յողական նպատակներով օգտագործելու հետ կապված ծախսերի հատուցման գումարը, անվճա​րունակության գործերով կառավարիչներին իրենց մատուցած ծառայությունների դիմաց փոխհա​տու​ցում ծախսերը, քաղաքացիական կացության ակտերի գրանցման ծառայության, համայն​քային ենթա​կայության սոցիալական օգնության ծառայությունների գործունեության կազմակերպման բնագավա​ռում պետության կողմից համայնքի ղեկավարին պատվիրակված լիազորությունների իրակա​նացման ֆինանսավորման ծախսերը), սուբսիդիաներ ոչ ֆինանսական պետական կազմակերպություն​ներին հոդվածով նախատեսված ծախսերը (ներառում են «Սպա​սարկում» և «Կոնդի առանձնատների տնտե​սություն» ՊՈԱԿ-ներին պետական աջակցության համար հատկացվող ծախսերը), ընթացիկ սուբվեն​ցիաներ համայնքներին հոդվածով նախատեսված ծախսերը (ներառում են Երևանի քաղաքապե​տարանի ապարատի պահպանման համար պետական աջակցու​թյան համար հատկացվող ծախսերը), կապի ծառայությունների, գործուղումների  և  շրջա​գայություն​ների, ինչպես նաև ներկա​յա​ցուց​չական  ծախ​սերը ըստ եռամսյակների բաշխվել են` առաջին եռամսյակում` 20.0 %, երկրորդ և երրորդ եռամսյակ​ներում՝ յուրաքանչյուրը 25.0 % և չորրորդ եռամսյակում՝ 30.0 %:

ՀՀ դեսպանությունների և ներկայացուցչությունների պահպանման համար նախատեսված ծախսերն ըստ եռամսյակների բաշխվել են հավասարաչափ:

ՀՀ  Ազգային  ժողովի,  ՀՀ  Նախագահի  աշխատակազմի,  ՀՀ  կառավարության  աշխատա​կազմի և ՀՀ Սահմանադրական դատարանի 2012 թվականի պահպանման ծախսերի եռամսյակային համամասնությունները սահմանելիս կիրառվել է առանձին մոտեցում՝ ելնելով նշված մարմինների գոր​ծա​ռական առանձնահատկություններից, ըստ եռամսյակների ծախսերը բաշխվել են հավասա​րաչափ, բացառությամբ աշխատավարձի ֆոնդի (վրաեկով) և ջեռուցման ծախսերի: 

Ընթացիկ ծախսերի 2012 թվականի եռամսյակային  բաշխումն ըստ առանձին բնագավառների  հետևյալն է.  

- Պետական կառավարման մարմինների պահպանման գծով`  առաջին եռամսյակ 20.3 %, երկրորդ եռամսյակ 24.2 %, երրորդ եռամսյակ 25.1 %  և չորրորդ եռամսյակում՝ 30.4 %,

-
Ռազմական կարիքների բավարարման գծով` առաջին եռամսյակ 22.3%, երկրորդ եռամսյակ 24.1%, երրորդ եռամսյակ 25.4% և չորրորդ եռամսյակ 28.2%,

-
Հասարակական կարգի պահպանության ապահովման գծով`  առաջին եռամսյակ՝ 23.8%, երկրորդ եռամսյակ՝ 24.0%, երրորդ եռամսյակ՝ 23.9%  և չորրորդ եռամսյակ՝ 28.4%,

-
Ազգային անվտանգության ապահովման գծով` առաջին եռամսյակ՝ 20.4%, երկրորդ եռամսյակ՝ 21.8%, երրորդ եռամսյակ՝ 24.0% և չորրորդ եռամսյակ՝ 33.8%,

-
Պետական պահպանության ապահովման գծով` առաջին եռամսյակ՝ 26.4%, երկրորդ եռամսյակ՝ 24.7%, երրորդ եռամսյակ՝ 24.0% և չորրորդ եռամսյակ՝ 24.9%,

-
Քրեակատարողական համակարգի պահպանման գծով`  առաջին եռամսյակ՝ 18.8%, երկրորդ եռամսյակ՝ 25.3%, երրորդ եռամսյակ՝ 25.8% և չորրորդ եռամսյակ՝ 32.5%,

-
Հայաստանի փրկարար ծառայության համակարգի ստորաբաժանումների պահպանման գծով`  առաջին եռամսյակ՝ 20.6%, երկրորդ եռամսյակ՝ 26.0%, երրորդ եռամսյակ՝ 29.8%  և չորրորդ եռամսյակ՝ 31.4%,
- առողջապահության բնագավառ` առաջին եռամսյակ՝ 19,5 % երկրորդ եռամսյակ՝ 24.7%, երրորդ եռամսյակ՝ 25.4 %  և չորրորդ եռամսյակ՝ 30.4 %,  

-
կրթության  բնագավառ` առաջին եռամսյակ` 19.5%, երկրորդ եռամսյակ՝ 28.1%, երրորդ եռամսյակ՝ 24.2% և չորրորդ եռամսյակ՝ 28.2%, 
-
գիտության բնագավառ` առաջին եռամսյակ՝ 20.0%, երկրորդ եռամսյակ՝ 25.0%, երրորդ եռամսյակ՝ 25.0% և չորրորդ եռամսյակ  30.0%,

-
մշակույթի բնագավառ` առաջին եռամսյակ՝ 21.7 %, երկրորդ եռամսյակ՝ 27.1%, երրորդ եռամսյակ՝ 24.9 % և չորրորդ եռամսյակ՝ 26.3 %, 

-
տեղեկատվության բնագավառ` առաջին եռամսյակ՝ 27.0 %, երկրորդ եռամսյակ՝ 26.2%, երրորդ եռամսյակ՝ 24.4% և չորրորդ եռամսյակ՝ 22.4 %, 

-
սպորտի բնագավառ` առաջին եռամսյակ՝ 31.8%, երկրորդ եռամսյակ՝ 31.4%, երրորդ  եռամսյակ՝ 21.4%,  և չորրորդ եռամսյակում՝ 15.4% ,

-
երիտասարդական ծրագրեր` առաջին եռամսյակ՝ 19.9%, երկրորդ եռամսյակ՝ 28.0%, երրորդ  եռամսյակ՝ 30.3%,  և չորրորդ եռամսյակում՝ 21.8% ,

-
սոցիալական պաշտպանություն (առանց կենսաթոշակների և պետական նպաստների)` առաջին եռամսյակ՝ 26.8 %, երկրորդ եռամսյակ՝ 25.2 %, երրորդ եռամսյակ՝ 25.2 % և չորրորդ եռամսյակ՝ 22.8 %, 

-
բնապահպանության բնագավառ` առաջին եռամսյակ 17.8%, երկրորդ եռամսյակ՝ 24.7%, երրորդ եռամսյակ՝ 23.4% և չորրորդ եռամսյակ՝ 34.1%,

-
հիդրոօդերևութաբանության բնագավառ` առաջին եռամսյակ` 20.0%, երկրորդ եռամսյակ՝ 25.0%, երրորդ եռամսյակ՝ 25.0% և չորրորդ եռամսյակ՝ 30.0%,

-
գյուղատնտեսության բնագավառ` առաջին եռամսյակ` 26.4%, երկրորդ եռամսյակ՝ 31.3%, երրորդ եռամսյակ՝ 21.9% և չորրորդ եռամսյակ՝ 20.5%,

-
ՀՀ էկոնոմիկայի նախարարության կողմից կարգավորվող առանձին բնագավառների գծով` առաջին եռամսյակ` 19.9 %, երկրորդ եռամսյակ՝ 25.2%, երրորդ եռամսյակ՝ 30.1% և չորրորդ եռամսյակ՝ 24.8%,
-
ՀՀ էներգետիկայի և բնական պաշարների նախարարության կողմից կարգավորվող առանձին բնագավառների գծով` առաջին եռամսյակ` 24.1%, երկրորդ եռամսյակ՝ 25.0%, երրորդ եռամսյակ՝ 25.0% և չորրորդ եռամսյակ՝ 25.9%,

-
տրանսպորտի և կապի բնագավառ` առաջին եռամսյակ՝ 25.5%, երկրորդ եռամսյակ՝ 23.9%, երրորդ եռամսյակ՝ 25.2% և չորրորդ եռամսյակ՝ 25.4%:
ՀՀ Ազգային ժողովի պատգամավորների ընտրություններ` առաջին եռամսյակ՝ 50.0%, երկրորդ եռամսյակ՝ 50.0%:

 Տեղական ինքնակառավարման մարմինների ընտրություններ` երկրորդ եռամսյակ՝ 50.0%, երրորդ եռամսյակ՝ 50.0% :
Օտարերկրյա պետությունների և միջազգային կազմակերպությունների աջակցությամբ իրակա​նաց​վող նպատակային վարկային ծրագրերով նախատեսված միջոցներն ըստ եռամսյակների բաշխվել են հետևյալ ձևով. առաջին եռամսյակ՝ 19.4 %, երկրորդ եռամսյակ՝ 20.0 %, երրորդ եռամսյակ՝  29.4 %, չորրորդ եռամսյակ՝ 31.1 %:

Ընդ որում, արտաքին վարկային միջոցների հաշվին կատարվող ծախսերի համամասնություն​ներն են՝ առաջին եռամսյակ՝ 18.8%, երկրորդ եռամսյակ՝ 19.9%, երրորդ եռամսյակ՝ 29.8% և չորրորդ եռամսյակ՝ 31.5%, իսկ ՀՀ կառավարության համաֆինանսավորման գծով՝  առաջին եռամսյակում՝ 21.8%, երկրորդ եռամսյակում՝ 20.4%, երրորդ եռամսյակում՝ 28.1% և չորրորդ եռամսյակում՝ 29.7%:

Օտարերկրյա պետությունների և միջազգային կազմակերպությունների աջակցությամբ իրակա​նաց​վող նպատակային վարկային ծրագրերով նախատեսված միջոցներն ըստ եռամսյակների բաշխվել են հետևյալ ձևով. առաջին եռամսյակ՝ 21.6 %, երկրորդ եռամսյակ՝ 30,0 %, երրորդ եռամսյակ՝  24.7 %, չորրորդ եռամսյակ՝ 23.7 %, 

Օտարերկրյա պետությունների և միջազգային կազմակերպությունների աջակցությամբ իրակա​նաց​վող նպատակային դրամաշնորհային միջոցների հաշվին կատարվող եռամսյակային  համամաս​նու​​թյուններն են՝ առաջին եռամսյակ՝ 26.6%, երկրորդ եռամսյակ՝ 25.3%, երրորդ եռամսյակ՝ 25.5% և չորրորդ եռամսյակ՝ 22.6.0%, 
- Երևանի համաքաղաքային նշանակության ծախսերի իրականացման համար Երևանի քաղաքապետարանին հատկացվող սուբվենցիաները` առաջին եռամսյակ` 23.5%, երկրորդ եռամսյակ՝ 31.3%, երրորդ եռամսյակ՝ 28.9% և չորրորդ եռամսյակ` 16.3%,
- Երևանի մետրոպոլիտենի ներդրումների ծախսերը ըստ եռամսյակների բաշխվել են` առաջին եռամսյակ`  20.0%, երկրորդ եռամսյակ՝ 30.0%, երրորդ եռամսյակ՝ 30.0% և չորրորդ եռամսյակ՝ 20.0%,

- Անավարտ շինարարության բնակշինարարական կոոպերատիվ բնակելի տների փայատերերի ներդրված միջոցների դիմաց փոխհատուցման ծախսերը բաշխվել են յուրաքանչյուր եռամսյակի համար հավասարաչափ` 25%,

-
Զոհված (մահացած) և առաջին, երկրորդ և երրորդ կարգի հաշմանդամ զինծառայողների անօթևան ընտանիքներին բնակարանով ապահովման և բնակարանային պայմանների բարելավման գծով ծախսերը ըստ եռամսյակաների բաշխվել են`  երկրորդ եռամսյակ՝ 30.0%, երրորդ եռամսյակ՝ 40.0% և չորրորդ եռամսյակ՝ 30.0%:

- Բնապահպանական վճարներից համայնքներին կատարվող մասհանումները` սուբվենցիաները ըստ եռամսյակների բաշխվել են` երկրորդ եռամսյակ՝ 30.0%, երրորդ եռամսյակ՝ 30.0% և չորրորդ եռամսյակ՝ 40.0%:

ՀՀ կառավարության պահուստային ֆոնդի տարեկան գումարն ըստ եռամսյակների բաշխվել է. առաջին եռամսյակ` 21.7%, երկրորդ եռամսյակ` 25.4%, երրորդ եռամսյակ` 25.9% և չորրորդ եռասմյակ` 27.0% (որը համապատասխանում է ընդամենը ծախսերի (առանց ՀՀ կառավարության պահուստային ֆոնդի)  բաշխման եռամսյակային համամսանություններին ) :
բ) Կապիտալ ծախսերը

Կապիտալ ծախսերի տարեկան գումարը` առանց օտարերկրյա պետություններից և միջազգային կազմակերպությունների աջակցությամբ իրականացվող նպատակային վարկային  և դրամաշնորհային ծրագրերի, ինչպես նաև նշված ծրագրերի (այսուհետ` կապակցված ծախսեր) ըստ եռամսյակների բաշխվել է հետևյալ ձևով. առաջին եռամսյակ՝ 15.3 %, երկրորդ եռամսյակ՝ 26.2 %, երրորդ եռամսյակ՝  33.7%, չորրորդ եռամսյակ՝ 24.8 %:

 - ՀՀ 2012 թվականի պետական բյուջեով նախատեսված կապիտալ ծախսերի՝ ըստ առանձին ծրագրերի եռամսյակային բաշխումը կատարվել է հետևյալ ձևով.

Պետական կառավարման մարմինների կարողությունների զարգացմանն գծով` առաջին եռամսյակ՝ 84.6 % և երկրորդ եռամսյակ՝ 15.4 %:

-
 դեսպանության շենքի գնման գծով`  յուրաքանչյուր եռամսյակի համար հավասարաչափ` 25%,
-
վարչական օբյեկտների հիմնանորոգում և շինարարություն՝ առաջին եռամսյակ` 25.1 %, երկրորդ    եռամսյակ` 53.0 %,  երրորդ եռամսյակ՝ 17.6 %  և  չորրորդ եռամսյակ՝ 4.3 %,                                                -
կրթական հաստատությունների շինարարության և հիմնանորոգման գծով` առաջին եռամսյակ 10.0 %, երկրորդ եռամսյակ՝ 30.0%, երրորդ եռամսյակ՝ 40.0% և չորրորդ եռամսյակ՝ 20.0%,

-
մարզական օբյեկտների շինվերանորոգման աշխատանքների գծով` առաջին եռամսյակ` 10.0%, երկրորդ եռամսյակ՝ 30.0%, երրորդ եռամսյակ՝ 40.0% և չորրորդ եռամսյակ՝ 20.0%,

-
Մշակութային օբյեկտների հիմնանորոգման և շինարարության գծով` երկրորդ եռամսյակ՝ 30.0%, երրորդ եռամսյակ՝ 40.0% և չորրորդ եռամսյակ՝ 30.0%,

-
Հուշարձանների վերանորոգման և վերականգնման գծով` առաջին եռամսյակ` 6.7%, երկրորդ եռամսյակ՝ 43.8%, երրորդ եռամսյակ՝ 43.9%, չորրորդ եռամսյակ՝  5.6%: 

-
Մշակույթի ոլորտ`  երկրորդ եռամսյակ 60.0%, երրորդ եռամսյակ՝ 40.0%: Նշված բաշխումը պայմանավորված է «Հայկական տպագրության 500-ամյակ» և «Երևանը 2012 թվականին գրքի համաշխարհային մայրաքաղաք» միջոցառումների իրականացմամբ, 

Բնակարանային ապահովման ծախսերը` առաջին եռամսյակ` 10.%, երկրորդ եռամս​յակ՝ 30.0%, երրորդ եռամսյակ՝ 40.0%, չորրորդ եռամսյակ՝  20.0%: 

-
Ռազմական կարիքների բավարարման գծով` առաջին եռամսյակ` 12.7%, երկրորդ եռամսյակ՝ 28.0%, երրորդ եռամսյակ՝ 33.4%  և  չորրորդ եռամսյակ՝ 25.9%,

-  ազգային անվտանգության ծառայության ապահովման գծով` առաջին եռամսյակում` 3.8%, երկրորդ եռամսյակում՝ 17.9%, երրորդ եռամսյակում՝ 36.9% և չորրորդ եռամսյակում՝ 41.4%,

- պետական պահպանության ապահովման գծով` առաջին եռամսյակում` 40.0%, երկրորդ եռամսյակում՝ 22.7%, երրորդ եռամսյակում՝ 23.3%  և չորրորդ եռամսյակում՝ 14.0%,

- քրեակատարողական համակարգի պահպանման գծով նախատեսված կապիտալ ծախսերի եռամսյակային բաշխումն է՝ առաջին եռամսյակ` 19.9%, երկրորդ եռամսյակ՝ 30.9%, երրորդ եռամսյակ՝ 30.1%  և  չորրորդ եռամսյակ՝ 19.1%,

-
պետական նշանակության ավտոճանապարհների հիմնանորոգում և շինարարության գծով ծախսերը ըստ եռամսյակների բաշխվել են` առաջին եռամսյակ`  26.1%, երկրորդ եռամսյակ՝ 6.7%, երրորդ եռամսյակ՝ 41.5% և չորրորդ եռամսյակ՝ 25.7%,

-
ջրային տնտեսության ոլորտ` երկրորդ եռամսյակ՝ 30.0%, երրորդ եռամսյակ՝ 40.0% և չորրորդ եռամսյակ՝ 30.0 %:

